
	ETALI KAIN JERBAL KO KAJOJO
Kããlōt juon jerbal ej juon ian kããlōt ko elap an aorōk ilo mour eo an juon. Iliju im jeklaj eo enaaj ke kamōnōnō im kakūmool? Enaaj ke kōllã joñan eo ñan kabwe aikuj ko an juon baamle? Enaaj ke wōr bellok ko ñan eddōklok ak utiejlok? Kããlōt juon jerbal ñan kōttōpare ekamōnōnō. Ak kōnke elap an lōñ ial ko ñan kain jerbal ko kajojo, kããlōt juon emaroñ lakabwokbwok.
Jipañ jodikdik eo nejum lale men ko emaroñ kããlōt jeni. Kajjitōk ippãn ajri eo nejum bwe en lōmnake ta ko eitoklimoin ie. Kajeoñ teej jidik ko ñan lale emaroñ jerbal ta ekkar ñan eok ilo careerbridge.wa.gov.
Lōmnak kōn wãween tōpar ijo. Emman ñan jelã ta kapeel ko, kilaaj ko, im tiikri ko kajojo jerbal ko rej aikuji. Bōk melele kōn menin aikuj ko ikkijien jelãlokjen ñan jerbal ko jet.
Rijikuul ro remaroñ lōmnak kōn men kein ñan kããlōti: 
· Bōk konaam ilo jikin ko eitoklimoim ie.
· Lale intership ko ak loor juon ilo jikin jerbal ilo juon raan.
· Kōmmane juon etale ilo laibrãre ak onlain.
· Pukōt juon rikakapilōk
· Jelã men ko eitoklimoim ie im jikin ko elap kapeel im pãdwōt ilo an maroñ kōmman ukoktak remaroñ jipañ ñe ej itok ñan lōmnak ko kōn iliju im jeklaj.
	
	
	KŌLLÃ ÑAN KALLŌJ 
Meñe jodikdik eo nejum ej kōjatdikdik in etal ñan juon kallōj eo ejenolok ettolok ilo lal eo ak ilo juon kallōj eo ilo jukjukin pãd eo am, kallōj emaroñ lap wōnããn. 
Jab inebata ñe ejabwe jããn kōnke theWashBoard.org emaroñ jipañ jodikdik eo nejum kappok scholarship ko. Webjait in ejjelok wōnããn, jerbal in scholarship eo ej wawa ion onlain ñan rijikuul ro an Washington. Washington Scholarship Coalition, koba maroñ ko kajojo an jukjukin pãd/ejenolok, doulul ko rejjab bōk kōllã, im jikin jerbal ko an state eo, ej jipañe. Webjait in ej kōmmane bwe en pidodo ñan pukōt im kanne ñan scholarship ko. Kobalok, ejjelok kein kareelel ko. 

	Jipañ ajri eo nejum kōmmane juon "rikappok" profile ak kwalok kake. Pukōt scholarship ko, kwōj aikuj mokta kanne ãinwōt juon rikappok scholarship. Etal ñan www.theWashBoard.org.
Innem, men bwe ajri eo nejum en kōmmane juon profile ak kwalok kake. Renaaj aikuj uwaaki kajjitōk ko kōn men ko itoklimoir ie im karōk ko aer. Kadedelok profile eo joñan eo emaroñe. Ajri eo nejum emaroñ aolep iien rool ñan kōmman oktak ak kobaiklok ñan profile eo. 
Tokãlik, lukun lale bwe ajri eo nejum en kããlōte aolep kallōj ko ej lōmnak in kanne ñani. 
Ãliktata, pukōti scholarship ko! Jet scholarship rejjab aikuj an rijikuul ro senior (kilaaj joñoul ruo) ilo high jikuul ak jitijen ñan kanne. Etale men ko rebellok ñan kããlōt jeni. 


	
	
	
	
	
	
	

	
	
	
	RAAN KO RELLAP IMAAN

· Click here to enter text.
· Insert info about testing & test prep at your school.

KWAR KE JELÃ?
Ajri eo nejum emaroñ kōiie ñan jããn in jipañ pãdpãd ion joñan aikuj ñan jipañ kōllã ñan kallōj. 
Ñan kanne, ajri eo nejum naaj aikuj kadedelok kanne Free Application for Federal Student Aid (FAFSA) ak Washington Application for State Financial Aid (WASFA for eligible non‑citizens) ilo Oktoba in iiō in senior eo aer ilo high jikuul.

	APLIKÃJEN KO AN KALLŌJ: ESSAY KO (JEJE AITOK) & INTŌRBIU KO
	
	Essay eo ej kwalok ta eo jodikdik eo nejum emaroñ kōmmane kōn joñan iien eo emōj karōke im jerbale juon būrojããk in jeje. Naan in rōjañ eo ej nōmba juon jen wōpija ro rej kadeloñ rijikuul kōn essay in ej ñan "Kwon Erom Kwe Make". Nōmba ruo ilo rōjañ ko ej "Mōkaj am jinoe." Rōjañ jodikdik eo nejum bwe en lale naan in jipañ ko jet bwe ren jelã ta ko ren kōtmãni. Intōrbiu ñan kallōj ej juon mōttan eo emaroñ walok ilo laajrak in jerbal ko ñan kanne aplikãjen ko an kallōj. Ejjab aolep kallōj ko rej kōmmane men in. Ñe kallōj eo an jodikdik eo nejum ej kōmmane, rōjañ ñan iien kwelok ñan kōnono ippãn wōpij eo ej kadeloñ rijikuul, juon eo ej jikuul ilo tōre eo, ak juon eo emōj an kadiwōjlok jen kallōj. Ak bōlen renaaj kōmmane intōrbiu eo ilo bideo, ekkã ilo Skype.
Intōrbiu eo ejakwūt kōjerbale ñan wūnin kããlōt meñe kallōj eo enaaj kōmãlim an deloñ jodikdik eo nejum ak jaab, ak emaroñ kōtlok an kallōj eo maroñ jelã elaplok kōn juon rijikuul. Iien intōrbiu eo ej lelok iien ñan an rijikuul eo:
· Kwalok men ko emman ippãn ilo kallōj eo.
· Ba lok melele ko rejenolok jen men ko emōj laajraki ilo peba in jikuul ko.
· Bōk lōñtak jabdewōt men kwōj kōnaan kōmelele ilo rekoot ko, ãinwōt juon kūreet eo ejjab kanooj emman im jidik iien an pãd.
· Kōnnaan kōn mejãnkajjik ko im wūn ko ñan etal ñan kallōj eo im kajjitōki kajjitōk ko kōn kallōj eo.

	Ñe ajri eo nejum ej kanne ñan kallōj, rej aikuj kadedelok juon essay (jeje aitok) ãinwōt mōttan aplikãjen eo im maroñ kajjitōk ñan intōrbiu ki. Iien ko kein remman ñan an ajri eo nejum kwalok ñan wōpija ro an kadeloñ rijikuul kōn wōn e im lelok melele ko ear jab maroñ likit ilo jikin ko jet ilo aplikãjen eo. 

	
	

	LAAJRAK KO AN RIJIKUUL EO ÑAN KŌMMANI
· Etale tōprak ko an PSAT/NMSQT ak Aspire ippãn baamle eo am. 
· Jinoe lōmnak kōn wãween ko ñan kōllã ñan kallōj. Jelã kōn oktak ko ikōtaan grant ko, loon ko, work‑studay, im scholarship ko.
· Kōnono kōn kilaaj ko an iiō in lal ippãn baamle eo am ak kaunjelōr in tōl eo. Jelã elaplok kōn kilaaj ko an high jikuul kallōj ko rej pukōt ñan lali.
· Kōmmane ak kōkããl juon profile ilo thewashboard.org ñan jinoe pukōt scholarship ko ñan kallōj.
· Wōnmaanlok wōt ilo makūtkūt ko an jikuul rejenolok jen katak kōnke wōpija ro an kadeloñ rijikuul naaj lale ta makūtkūt ko kwōj jolok iien ñani ilo iien eo renaaj kããlōt ñan kadeloñ eok ak jaab. 
· Laajrak men ko raorōk ñan kwe ilo juon kallōj (waanjoñak, epãd ia, joñan, būrokraam ko ak kilaaj ko ewōr ie, ak makūtkūt ko an jikuul rejenolok jen katak ãinwōt athletics ak kukure ko).
	
	
	RUBWE INNOÑ BAJJŌK KO
INNOÑ BAJJŌK: Ejjab aorōk essay ko (jeje aitok) an aplikãjen ko an kallōj.
ILO MOOL: Essay ej juon iien elap an emman ñan rijikuul ro bwe ren ba juon men emman ak ej kemejmej kōn er make. Ak enañin aolep ajri ro rej kajekdoon iien eo emman ñan jeje essay.
Elōñ rijikuul ro rej lōmnak kōttōpar eo ñan jeje kōn juon men eo enaaj "kareel" wōpid eo ej bōk eddoin kadeloñ rijikuul. Menin ewōr joñan mool eo, ak juon essay ej kwalok juon men emman kōn eo ej kanne ej kareel wōpija eo ej kadeloñ rijikuul. Menin ej kōtlok bwe kamiti eo en jelã lok kajeen rijikuul eo elaplok jen ta kūreet ko im jikoor ko an teej ko rej kwalok.
Essay eo ej juon iien emman ñan lelok lōmnak ko kajojo kōn armej eo ej kanne im juon wūn ñan bōke rijikuul eo. Sophomore (kilaaj joñoul) eo nejum ejjab aikuj kajekdoon iien in.

	LAAJRAK EO AN BAAMLE EO ÑAN KŌMMANI 
· Etale rijool ko an PSAT/NMSQT ak Aspire ippãn doon im kōnnaan kōn wãween ko ñan kōkmanmanlok jikin ko rej aikuj jipañ ie. 
· Jinoe lōmnak kōn wãween ko ñan kōllã ñan kallōj. Enañin aolep baamle ko rej aikuj jipañ kōllã wōnããn ko ñan kallōj. 
· Kōnnaan kōn kilaaj ko an iiō in lal. Lale bwe ajri eo nejum en kōkajoorlok maroñ ko ilo an bōk kooj in kallōj ko wōpija ro an jikin kadeloñ rijikuul rej kōtmãn ñan loi. 
· Jelã kōn oktak ko ikōtaan grant ko, loon ko, work‑studay, im scholarship ko.
· Rōjañ ajri eo nejum bwe en kōmmane ak kōkããl juon profile ilo thewashboard.org im jipañ ajri eo nejum pukōt scholarship ko an kallōj.
· Kōmmane juon laajrak in kōnaan ko ippãn doon. Kōnono ippãn sophomore (kilaaj joñoul) eo nejum kōn kadkad ko remaroñ kōnaan ilo juon kallōj, ãinwōt ia eo epãd ie, joñan, major ko rej kōmmani ie, bar jet.

